
Санаҳои 25-26 августи соли равон тибқи ҷадвали баргузории мулоқоту вохӯриҳои
мақомоти иҷроияи ҳокимияти давлатии вилояти Суғд ҷиҳати фаҳмонидани моҳияи
тантанаҳои 5500-солагии Саразми бостонӣ, 700-солагии Камоли Хуҷандӣ, оид ба
пешгирии ҳодисаҳои номатлуби экстремизм ва терроризм, пешгирии шомилшавии
ҷавонон ба ҳизбу ҳаракатҳои эктремистӣ ва баланд бардоштани эҳсоси худшиносию
худогоҳӣ дар байни ҷомеа, дар маҷлисгоҳи мақомоти иҷроияи ҳокимияти давлатии
ноҳияи Зафаробод, толори коллеҷи политехникӣ ва толори Ҷамоати деҳоти Ҷомӣ
силсила вохӯриҳо бо сокинони ноҳия баргузор гардид. 

  

Тибқи нақша дар мулоқот намояндагони вилояти Суғд сармутахассиси омори вилоят
Расулов Мубинҷон Музаффарович, номзади илмҳои педагогӣ, дотсенти Донишгоҳи
давлатии ҳуқуқ, бизнес ва сиёсати Тоҷикистон Ҳасанов Ҳасан Ҳусейнович ва номзади
илмҳои таърих, устоди Донишкадаи иқтисод ва савдои Донишгоҳи тиҷоратии
Тоҷикистон Тоатов Фирдавс Ҳабибуллоевич иштирок намуданд.

  

Дар рафти мулоқотҳо оид ба тантанаҳои 5500-солагии Саразми бостонӣ, 700-солагии
Камоли Хуҷандӣ, оид ба пешгирии ҳодисаҳои номатлуби экстремизм ва терроризм,
пешгирии шомилшавии ҷавонон ба ҳизбу ҳаракатҳои эктремистӣ ва баланд бардоштани
эҳсоси худшиносию худогоҳӣ дар байни ҷомеа аз ҷониби номзади илмҳои педагогӣ,
дотсенти Донишгоҳи давлатии ҳуқуқ, бизнес ва сиёсати Тоҷикистон Ҳасанов Ҳасан
Ҳусейнович ва номзади илмҳои таърих, устоди Донишкада
и иқтисод ва савдои Донишгоҳи тиҷоратии Тоҷикистон Тоатов Фирдавс Ҳабибуллоевич
фаҳмонида шуд. 

Инчунин қайд карда шуд, ки санаи 21 сентябри соли 2001 бо Қарори Ҳукумати
ҶумҳурииТоҷикистон ёдгории қадимии Саразм, ки дорои таърихи 5500 сола мебошад,
ҳамчун маркази ташаккули тамаддуни кишоварзӣ, ҳунармандӣ ва шаҳрсозии тоҷикон
«Мамнуъгоҳи таърихиву бостоншиносии Саразм» эълон гардид. Ва роҷеъ ба ин ёдгории
қадима, Асосгузори сулҳу ваҳдати миллӣ–Пешвои миллат, Президенти кишвар муҳтарам
Эмомалӣ Раҳмон аз минбарҳои баланди байналмилалӣ суханронӣ намуда, ин падидаи
нодири таърихиро ба ҷаҳониён муаррифӣ карда буданд. Санаи 31 июли соли 2010
ёдгории Саразм бо пешниҳоди Президенти мамлакат ва бо судури як қарор аз ҷониби
Кумитаи мероси фарҳангии Муассисаи илм ва фарҳанги Созмони Милали
Муттаҳид—ЮНЕСКО, ёдгории таърихии Саразм дар Панҷакенти Тоҷикистон ба
феҳрасти мероси ҷаҳонии фарҳангӣ ворид карда шуд. Сарвари давлат зимни дидору
мулоқот бо зиёиёни кишвар дар санаи 19 марти соли 2018 пешниҳод намуда буданд, то
соли 2020-ум 5500-солагии Саразми бостонӣ ҳамчун маркази ташаккули маданияти
кишоварзӣ, ҳу-нармандӣ ва шаҳрсозии тоҷикон ҷашн гирифта шавад. Перомуни таҷлил аз
ин падидаи таърихӣ, Сарвари давлат изҳордоштанд, ки “Ин чорабинӣ имкон медиҳад, ки
мо фарҳанги бешаз 5500 — солаи халқамонро, ки азҷониби мутахассисону коршиносони
маъруф ва доираҳои илмии бонуфузи ҷаҳон эътироф шудааст, ба ҷаҳониён батаври
шоиста муаррифӣ намоем”.

